
PERJANJIAN SEWAAN 
DI ANTARA

UNIVERSITI SAINS MALAYSIA
DAN
***
PERJANJIAN SEWAAN INI (selepas ini disebut ‘Perjanjian ini’) dibuat pada _____ haribulan ________________ 2023;
DI ANTARA

UNIVERSITI SAINS MALAYSIA, sebuah institusi pengajian tinggi awam yang ditubuhkan di bawah Akta Universiti dan Kolej Universiti 1971 yang beralamat di Aras 6, Bangunan Canselori, Universiti Sains Malaysia, 11800 USM, Pulau Pinang, Malaysia (kemudian daripada ini dirujuk sebagai "Tuan Tanah") di satu pihak;
DAN
*** (No. Pendaftaran Syarikat:. *** ) dan mempunyai alamat seperti yang diperincikan dalam Seksyen 3 Jadual 1 Perjanjian ini (selepas ini dirujuk sebagai "Penyewa") di pihak satu lagi.
** (Atau)

*** (No. Kad Pengenalan: *** ) berniaga sebagai ***  (No. Pendaftaran Syarikat:. *** ) dan mempunyai alamat seperti yang diperincikan dalam Seksyen 3 Jadual 1 Perjanjian ini (selepas ini dirujuk sebagai "Penyewa") di pihak satu lagi.
BAHAWASANYA :-

A. Tuan Tanah adalah pemilik berdaftar/benefial bagi keseluruhan kampus Universiti Sains Malaysia seperti yang digazetkan (selepas ini dirujuk sebagai “Tanah tersebut”) termasuk Premis sebagaimana yang diperincikan di dalam Seksyen 4, Jadual 1 Perjanjian ini (selepas ini dirujuk sebagai “Premis tersebut”).
B. Tuan Tanah bersetuju untuk menyewakan Premis tersebut bagi tujuan sebagaimana perincian yang dinyatakan di Seksyen 11 Jadual 1 dan Penyewa bersetuju untuk menerima penyewaan Premis tersebut tertakluk kepada terma-terma dan syarat-syarat yang terkandung di dalam Perjanjian ini seperti berikut;
MAKA ADALAH DENGAN INI DIPERSETUJUI SEPERTI BERIKUT: -

1.
DEFINISI DAN INTERPRETASI
1.1 Dalam Perjanjian ini kecuali jika konteksnya menghendaki makna yang berlainan, perkataan-perkataan dan ungkapan-ungkapan di bawah hendaklah mempunyai makna yang berikut:

(a) “Tuan tanah” ertinya Universiti Sains Malaysia.

(b) 
“Penyewa” ertinya seperti di Seksyen 3 Jadual 1 dan termasuk (dalam hal manusia biasa) wakilnya di sisi undang-undang dan serah haknya yang dibenarkan, (dalam hal perbadanan atau syarikat pula) penggantinya dalam hakmilik dan serah haknya yang dibenarkan.

(c) 
“Tarikh Mula Berkuat Kuasa” ertinya tarikh mulai berkuatkuasanya Penyewaan seperti yang ditentukan dalam Seksyen 5 Jadual 1.
(d)
“Deposit” ertinya secara kolektif, Deposit Sekuriti, jumlah yang dinyatakan dalam Seksyen 9 Jadual 1 dan kena dibayar oleh Penyewa kepada Tuan Tanah menurut Klausa 4;
(e) 
“Tarikh Tamat Tempoh” ertinya tarikh tamat tempoh Penyewaan seperti yang ditentukan dalam Seksyen 6 Jadual 1.
(f)
“Pelan Bangunan” ertinya pelan-pelan yang diserahkan oleh Tuan Tanah kepada Pihak Berkuasa Yang Sesuai dan termasuk apa-apa pindaan yang munasabah kepada Pelan Bangunan tersebut atau pelan-pelan lain yang dibuat dari masa ke semasa oleh Tuan Tanah.

(g)
“Pihak Berkuasa Yang Sesuai” ertinya mana-mana Jabatan atau agensi atau badan kerajaan, separa kerajaan dan/atau berkanun.

(h)
“Kawasan Bersama” ertinya jalan masuk, dewan masuk, koridor, laluan, anak tangga/tangga di dalam Premis tersebut.
1.2 Rujukan kepada seksyen, klausa atau jadual adalah rujukan kepada seksyen, klausa atau jadual Perjanjian ini.
1.3 Perkataan yang menggunakan kata tunggal termasuklah berbilang dan sebaliknya.
1.4 “Pihak-pihak” bermakna pihak-pihak Perjanjian ini dan “Pihak” bermakna, sebagaimana konteks memerlukan, salah satu pihak di dalam Perjanjian ini.
1.5
Di mana Perjanjian ini merujuk kepada nombor hari, nombor tersebut merujuk kepada hari kalendar kecuali dinyatakan sebaliknya.
2.  
TEMPOH PENYEWAAN
2.1
Kedua-dua pihak bersetuju penyewaan Premis tersebut berdasarkan syarat-syarat, waad-waad dan terma-terma yang terkandung dalam Perjanjian ini untuk tempoh sebagaimana yang diperincikan di dalam Seksyen 7 Jadual 1 Perjanjian ini (selepas ini dirujuk kepada “Tempoh Penyewaan”)  dengan opsyen untuk memperbaharui atau melanjutkan penyewaan tertakluk kepada kedua-dua pihak bersetuju dengan terma yang akan dimasuki kelak seperti yang dinyatakan dalam Klausa 7.7 Perjanjian ini.
3.  
SEWA
3.1
Penyewa hendaklah membayar sewa bulanan kepada USM sebagaimana yang dinyatakan di dalam Seksyen 8 Jadual 1 Perjanjian ini dan bayaran hendaklah dibuat sebagaimana yang diperincikan di dalam Seksyen 10 Jadual 1 Perjanjian ini.

3.2
Jika Penyewa gagal membayar sewa atau apa-apa jumlah yang dituntut oleh  Tuan Tanah dalam tempoh empat belas (14) hari, maka Penyewa hendaklah membayar kepada Tuan Tanah (sebagai tambahan dan tanpa menjejaskan hak dan remedi lain Tuan Tanah berhubung dengan kegagalan Penyewa yang dinyatakan di atas) PENALTI pada kadar yang akan ditetapkan oleh Tuan Tanah ke atas amaun yang masih genap masa untuk dibayar dan tidak dibayar dikira dari tarikh genap masa itu dan sehinggalah ke tarikh amaun sedemikian dibayar.
4.  
DEPOSIT
4.1
Pada atau sebelum Perjanjian ini disempurnakan, Penyewa hendaklah membayar Deposit yang diperihalkan dalam Seksyen  9 Jadual 1 kepada Tuan Tanah, yang akan dipegang oleh Tuan Tanah dalam tempoh penyewaan sebagai jaminan/cagaran terhadap perlaksanaan dan pematuhan wajar oleh Penyewa terhadap waad Penyewa dan, tertakluk kepada peruntukan di dalam Perjanjian ini, hendaklah dikembalikan tanpa faedah oleh Tuan Tanah kepada Penyewa apabila tamatnya Tempoh Penyewaan atau apabila Penyewaan itu ditentukan lebih awal DENGAN SYARAT BAHAWA Tuan Tanah hendaklah berhak untuk:

4.1.1
Memotong apa-apa caj kos dan fee yang kena dibayar oleh Penyewa di bawah Perjanjian ini (termasuklah semua caj (jika ada) yang kena dibayar berhubung dengan Premis tersebut bagi sebarang utiliti lain yang dibekalkan secara berasingan ke Premis tersebut atau sebarang utiliti lain yang tidak dibekalkan oleh Tuan Tanah) daripada Deposit jika caj, kos dan fee berkenaan masih belum dijelaskan pada tarikh tamat Tempoh atau pada tarikh penamatan lebih awal Perjanjian ini dan baki Deposit itu hendaklah dibayar kepada Penyewa apabila kunci-kunci Premis tersebut diserahkan kepada Tuan Tanah; dan

4.1.2
Melucuthakkan keseluruhan Deposit jika Penyewa melakukan kemungkiran terhadap terma dan syarat Perjanjian ini.

4.2
Apabila Tuan Tanah menggunakan apa-apa jumlah daripada Deposit itu dengan sebab kemungkiran atau ketaklaksanaan atau ketakpatuhan di pihak Penyewa terhadap mana-mana waad Penyewa di dalam Perjanjian ini, ia tidak boleh menjejaskan hak-hak lain, jika ada, yang ada pada Tuan Tanah berhubung dengan kemungkiran atau ketaklaksanaan atau ketakpatuhan sedemikian dan ia tidak boleh menjejaskan hak Tuan Tanah berhubung dengan mana-mana kemungkiran, ketaklaksanaan atau ketakpatuhan Penyewa yang selanjutnya terhadap waad yang sama atau apa-apa waad lain Penyewa yang terkandung di dalam ini.

5.
WAAD PENYEWA


Dengan ini Penyewa berwaad dengan Tuan Tanah seperti yang berikut:-

5.1
Waad untuk membayar sewa
Untuk membayar sewa bulanan pada masa dan mengikut cara yang dinyatakan dalam Seksyen 10 Jadual 1, tanpa Tuan Tanah perlu membuat sebarang tuntutan desak. 

5.2
Waad untuk membayar caj utiliti 

Untuk dengan sewajarnya membayar semua caj (termasuklah deposit yang diperlukan bagi menyambung utiliti berkenaan) berhubung sebarang utiliti lain yang dibekalkan secara berasingan ke Premis tersebut atau sebarang utiliti yang tidak dibekalkan oleh Tuan Tanah, dari Tarikh Mula Berkuat Kuasa dan, jika caj sedemikian kena dibayar atau telah dibayar oleh Tuan Tanah, untuk membayar atau membayar ganti Tuan Tanah, apabila Tuan Tanah membuat tuntutan desak, amaun yang kena dibayar atau yang telah dibayar oleh Tuan Tanah berserta kos pentadbiran Tuan Tanah (dalam jumlah tertentu sebagaimana yang diputuskan oleh Tuan Tanah) berhubung dengan bayaran tersebut di atas.
5.3
Waad untuk menggunakan bagi tujuan yang dibenarkan

Untuk menggunakan Premis tersebut sebagai sebuah premis perniagaan dan bukan untuk tujuan lain walau apa pun jua tanpa terlebih dahulu mendapatkan kebenaran bertulis daripada Tuan Tanah. Penyewa hendaklah bertanggungjawab bagi mendapatkan kebenaran, pendaftaran dan lesen sewajarnya bagi menjalankan apa-apa perdagangan, perniagaan atau profesion di dalam Premis tersebut dan hendaklah menanggung rugi Tuan Tanah terhadap sebarang tuntutan, kerugian atau liabiliti yang timbul daripada pelanggaran Klausa ini. Tuan Tanah sentiasa memelihara hak untuk tidak membenarkan penggunaan Premis tersebut bagi tujuan yang dinyatakan dalam Seksyen 11 Jadual 1 jika penggunaan sedemikian akan memudaratkan kepentingan Tuan Tanah.

5.4
Waad untuk membaiki
Untuk membaiki dan sentiasa menjaga bahagian dalam Premis tersebut (selain struktur utamanya) termasuk lantai, lepaan atau bahan permukaan lainnya atau lepekan pada dinding, siling dan semua kaca pada tingkap, pintu dan dinding sekatan dan semua penutup, mangga, pengikatan, bahagian logam dan lekapan dan pepasangan lain yang berada di dalamnya supaya berkeadaan bersih dan baik dan berkeadaan pembaikan yang boleh disewakan (rosak dan rosot biasa dikecualikan).

5.5
Waad untuk memberi notis

Untuk memberi notis secara bertulis kepada Tuan Tanah tentang apa-apa kecacatan struktur dalam Premis tersebut.

5.6
Waad untuk membetulkan kerosakan 

Untuk menggantikan, apabila tamatnya atau semasa penentuan lebih awal Tempoh Penyewaan berkenaan, perabot dan pepasangan dan harta lain milik Tuan Tanah di dalam kawasan Premis tersebut, yang telah menjadi rosak atau hilang dengan terus menggantikannya dengan barangan yang sama nilai dan mutu.  

5.7
Waad untuk tidak menyerah hak atau menyewa kecil
Tidak boleh pada bila-bila masa sepanjang Tempoh Penyewaan itu, menyerah hak, menyewa kecil atau selainnya melepaskan milikan Premis tersebut atau mana-mana bahagiannya atau membenarkan atau membiarkan orang atau orang-orang lain memegang atau menghuninya atau memegang atau menghuni mana-mana bahagiannya.

5.8
Waad untuk membenarkan pemeriksaan dan pembaikan 

Untuk membenarkan Tuan Tanah dan/atau ejennya yang telah diberi kuasa dengan sewajarnya, dengan atau tanpa pekerja dan perkakasan,  pada bila-bila masa yang munasabah dengan janji temu lebih awal, untuk memasuki dan meninjau keadaan Premis tersebut dan menyampaikan notis bertulis kepada Penyewa menentukan apa-apa pembaikan (selain pembaikan struktur) yang perlu dilakukan dengan biaya dan perbelanjaan ditanggung oleh Penyewa DAN jika, dalam masa empat belas (14) hari selepas notis sedemikian disampaikan, Penyewa tidak melakukan usaha bersungguh-sungguh melaksanakan pembaikan sedemikian, maka untuk memberi kebenaran kepada Tuan Tanah dan/atau ejennya yang diberi kuasa dengan sewajarnya, dengan atau tanpa pekerja dan perkakasan, untuk memasuki Premis tersebut dan melaksanakan pembaikan sedemikian yang kos dan pembiayaannya hendak dibayar oleh Penyewa apabila dituntut desak oleh Tuan Tanah dan dengan serta-merta boleh didapatkan semula melalui tindakan. Walaupun terdapat perkara yang sebaliknya yang terkandung di dalam Perjanjian ini, Tuan Tanah dan/atau ejennya yang diberi kuasa dengan sewajarnya, dengan atau tanpa perkakasan, hendaklah dibenarkan memasuki Premis tersebut tanpa sebarang notis dan/atau untuk melaksanakan pembaikan sedemikian di atasnya dengan biaya/kos ditanggung oleh Penyewa apabila hal keadaan menghendaki supaya ia dilakukan dengan serta-merta. Dalam konteks ini, Tuan Tanah mempunyai budi bicara mutlak untuk menentukan bila hal keadaan itu telah wujud.  

5.9
Waad untuk membenarkan pembaikan Premis Tersebut
Untuk membenarkan Tuan Tanah dan/atau ejennya yang diberi kuasa dengan sewajarnya, dengan atau tanpa pekerja dan perkakasan, pada bila-bila masa yang munasabah dengan janji temu lebih awal untuk memasuki Premis tersebut:

(i)
Untuk melakukan kerja pembaikan atau pengubahan ke atas mana-mana premis bersebelahan dengan Premis tersebut; atau

(ii)
Untuk memasang, mengenakan, memasukkan/menebuk lalu dan/atau membuang daripada Premis tersebut, semua wayar, kabel, saluran dan paip tertentu antara lain bagi kerja elektrik, pemasangan hawa dingin, air, sisa dan pembetungan sebagaimana yang Tuan Tanah boleh, dari masa ke masa, menghendaki supaya dipasang, dikenakan, dimasukkan/ditebuk lalu atau dibuang daripada Premis tersebut; dan

(iii)
Untuk menjalankan semua pembaikan struktur, kerja pengindahan dan/atau pengubahsuaian pada Premis tersebut.

Walaupun terdapat apa-apa yang bertentangan yang terkandung di dalam ini, Tuan Tanah dan/atau ejennya yang diberi kuasa dengan sewajarnya dengan atau tanpa pekerja dan perkakasan hendaklah dibenarkan memasuki Premis tersebut tanpa sebarang notis dan/atau untuk menjalankan kerja pembaikan sedemikian di atasnya apabila hal keadaan menghendaki hal yang sama supaya dijalankan dengan serta-merta. Dalam konteks ini, Tuan Tanah mempunyai budi bicara mutlak untuk menentukan bila hal keadaan itu telah wujud. 

5.10
Waad berhubung pengubahsuaian, tambahan dan sekatan
i) Tidak akan membuat atau membenarkan apa-apa pengubahsuaian, tambahan dan sekatan-sekatan dilakukan ke atas Premis tersebut atau lekapan-lekapan dan perhiasan-perhiasan yang berada di atasnya di sepanjang Tempoh Penyewaan tersebut tanpa terlebih dahulu mendapat kebenaran bertulis daripada Tuan Tanah. 

ii) Pelan-pelan dan spesifikasi untuk tujuan pengubahsuaian, tambahan tambahan dan sekatan-sekatan mestilah terlebih dahulu mendapat kelulusan Tuan Tanah sebelum kerja-kerja tersebut bermula. 

iii) Apabila Tempoh Penyewaan tersebut telah tamat atau ditamatkan, Penyewa hendaklah membuka, mengalih, memusnah atau menanggalkan pengubahsuaian-pengubahsuaian, tambahan-tambahan dan sekatan-sekatan yang telah dilakukan kos dan pembiayaan Penyewa kecuali dipersetujui oleh Tuan Tanah untuk dikekalkan.
iv) Apa-apa kos dan perbelanjaan yang telah ditanggung oleh Tuan Tanah kerana kerja mengalihkan pengubahsuaian tersebut, jika ada, hendaklah atas budi bicara Tuan Tanah sama ada (1) dibayar oleh Penyewa kepada Tuan Tanah dalam masa tujuh (7) hari dari tarikh notis daripada Tuan Tanah memaklumkan tentang amaun berkenaan; atau (2) hendaklah dipotong daripada Deposit, kecuali pemotongan daripada Deposit itu tidak mencukupi untuk menampung jumlah kos pembaikan dan kerugian.

v) Penyewa akan pada setiap masa menanggung penuh apa-apa tindakan yang tidak sah dan tanggungan-tanggungan yang wujud akibat pengubahsuaian, tambahan-tambahan dan sekatan-sekatan tersebut dan seterusnya bersetuju menanggung sepenuhnya kerugian yang dialami oleh Tuan Tanah akibat daripada pengubahsuaian, tambahan dan sekatan berkenaan.

5.11
Waad berhubung dengan insurans

Tidak akan melakukan atau membenarkan dilakukan di Premis tersebut apa-apa yang dengan itu polisi atau polisi-polisi insurans yang diambil oleh Tuan Tanah bagi Premis tersebut terhadap kerugian atau kerosakan boleh dijadikan tidak sah dan boleh batal atau yang dengan itu kadar atau kadar-kadar premis baginya sebagaimana pada Tarikh Mula Berkuat Kuasa boleh dinaikkan DAN kena membayar kepada Tuan Tanah, apabila dituntut desak, apa-apa kenaikan sedemikian dan apa-apa perbelanjaan yang telah ditanggung oleh Tuan Tanah bagi atau berhubung dengan pembaharuan polisi atau polisi-polisi sedemikian yang dikira perlu dengan sebab kemungkiran atau ketakpatuhan waad ini tanpa menjejaskan hak-hak lain yang ada pada Tuan Tanah berhubung dengan kemungkiran atau ketakpatuhan sedemikian DAN Tuan Tanah tidak bertanggungjawab kepada Penyewa, sama ada dari segi ganti rugi atau selainnya, terhadap apa-apa kerosakan atau kerugian pada harta peribadi Penyewa, pengkhidmat, ejen, pemegang lesen dan penerima jemputannya, yang disebabkan oleh atau yang timbul kerana berlakunya kebakaran dan  pencurian termasuklah ribut, angin kencang, rusuhan dan apa-apa sebab lain yang di luar kawalan Tuan Tanah dan/atau Penyewa.

5.12
Waad untuk tanggungan 

Untuk tidak membuat atau membiarkan berlaku apa-apa perbuatan, perkara atau keadaan-keadaan berkenaan Premis tersebut yang bertentangan dengan peruntukan mana-mana statut, perintah-perintah, peraturan-peraturan atau regulasi mana-mana pihak berkuasa yang berkenaan pada masa ini atau akan datang dan Penyewa akan selepas ini terus menanggung semua tindakan-tindakan, prosiding-prosiding, kos-kos, perbelanjaan-perbelanjaan, tuntutan-tuntutan dan permintaan-permintaan yang dibuat ke atas Tuan Tanah di atas perbuatan yang bertentangan dengan peruntukan-peruntukan tersebut, kecuali;

i) Berhubung dengan tuntutan yang dibuat oleh pihak ketiga, Penyewa akan diberi peluang untuk menentang, membela atau berkompromi di atas perkara-perkara tersebut dengan perbelanjaan Penyewa sendiri; dan

ii)
Penyewa tidak akan bertanggungjawab kepada Tuan Tanah di atas apa-apa kerosakan atau kerugian tidak langsung, khas atau kerosakan atau kerugian yang berbangkit termasuk dari segi ekonomi atau lain-lain kehilangan atau kerugian yang berada di luar kawalan Penyewa.
5.13
Waad Terbatas Penyewa

(i)
Untuk tidak menggunakan atau membenarkan atau membiarkan Premis tersebut atau mana-mana bahagiannya itu daripada digunakan untuk menyimpan apa-apa barangan atau barang dagangan yang terlarang atau berbahaya.

(ii)
Untuk tidak mengadakan atau membenarkan atau membiarkan diadakan sebarang jualan secara lelong di Premis tersebut atau di mana-mana bahagiannya.

(iii)
Untuk tidak menjalankan atau membenarkan atau membiarkan Premis tersebut digunakan untuk apa-apa tujuan lain dan khususnya untuk tidak menggunakan Premis tersebut untuk apa-apa tujuan yang tidak sah di sisi undang-undang atau yang tidak bermoral dan tidak berakhlak, untuk apa-apa aktiviti yang diharamkan atau yang tidak dibolehkan oleh Tuan Tanah atau oleh Kerajaan Malaysia.

(iv)
Untuk tidak menggunakan Premis tersebut atau mana-mana bahagiannya dengan sebegitu cara yang dengan demikian kotoran, sampah atau puing berkumpul di dalam atau di luar Premis tersebut atau yang dengan itu wujud bunyi bising yang keterlaluan dan tidak akan meletakkan atau meninggalkan di dalam Kawasan Bersama, apa-apa kotak atau sampah-sarap atau selainnya menghalangi atau merintanginya.

(v)
Untuk tidak menyimpan atau membenarkan disimpan di Premis tersebut atau di mana-mana bahagiannya, apa-apa bahan yang penyimpanannya boleh melanggar mana-mana ordinan, statut, peraturan atau undang-undang kecil tempatan atau yang berhubung dengannya kadar insurans lebih tinggi diperlukan dan khususnya untuk tidak menyimpan bahan kimia, senjata api, peluru, barangan yang menyalahi undang-undang, ubat bedil, bahan peledak, minyak tanah atau apa-apa bahan letupan, bahan mudah terbakar, toksik hakisan atau bahan radioaktif.

(vi)
Untuk tidak menjalankan atau membenarkan atau membiarkan dijalankan di Premis tersebut atau di mana-mana bahagiannya apa-apa perdagangan, perniagaan, pengilangan atau pekerjaan walau apa pun, yang bersifat  sumbang/menghina, merosakkan, bising atau membahayakan.

(vii)
Untuk tidak tinggal atau membenarkan mana-mana orang tinggal di mana-mana bahagian Premis tersebut atau menggunakannya atau membenarkannya supaya digunakan untuk tujuan tidur atau kediaman peribadi.

(viii)   Untuk tidak mendirikan atau meletakkan sebarang tanda, papan tanda melainkan papan tanda yang munasabah dengan jenis yang memperoleh kelulusan daripada Tuan Tanah dan didirikan di bahagian khusus di Premis tersebut yang akan ditentukan oleh Tuan Tanah untuk tujuan ini.

(ix)
Tidak akan melakukan atau membiarkan dilakukan di Premis tersebut apa-apa jua perkara yang pada pendapat Tuan Tanah boleh mewujudkan kacau ganggu atau membangkitkan kemarahan/kegusaran atau dengan apa jua cara mengganggu penggunaan dan kenikmatan kepada penyewa-penyewa lain terhadap Premis tersebut atau pengkhidmat, pemegang lesen atau penerima jemputan mereka atau yang boleh menjejaskan reputasi Premis tersebut.      

5.14
Waad untuk mematuhi undang-undang dsb.

Untuk menuruti dan mematuhi semua undang-undang, undang-undang kecil, kaedah dan peraturan yang melibatkan Premis tersebut yang berkuat kuasa pada masa ini atau yang selepas ini dikanunkan atau dikenakan oleh pihak-pihak berwajib/pihak berkuasa.

 5.15
Waad berhubung dengan notis

Untuk memaklumkan kepada Tuan Tanah secara bertulis dengan serta-merta tentang apa-apa notis yang disampaikan oleh mana-mana pihak berkuasa yang kompeten berhubung dengan atau mengenai Premis tersebut dan mematuhi  notis-notis berkenaan dengan seberapa segera.

5.16
Waad untuk menanggung rugi

Untuk menanggung rugi sepenuhnya dan sentiasa memastikan Tuan Tanah ditanggung rugi terhadap semua tindakan, prosiding, tuntutan, tuntutan desak, kos, ganti rugi dan perbelanjaan (termasuk kos peguam cara - anak guam) yang boleh dikenakan, dibawa atau dibuat terhadap Tuan Tanah atau yang Tuan Tanah boleh dikehendaki membayar, mengalami atau menanggungnya dengan sebagai atau yang timbul daripada atau yang berakibat atau yang bersampingan dengan mana-mana kerosakan atau kecederaan yang berlaku di Premis Yang Hendak Dikosongkan dan/atau mana-mana bahagian Premis tersebut atau kepada mana-mana orang di dalam, di atas atau di sekitar Premis tersebut, dengan sebab atau yang timbul atau yang berakibat daripada atau yang bersampingan dengan sebarang pelanggaran /kemungkiran oleh Penyewa terhadap terma dan syarat Perjanjian ini atau mana-mana perbuatan salah, keingkaran atau ketertinggalan Penyewa, pengkhidmat, ejen, pemegang lesen atau penerima jemputannya.

5.17
Waad berhubung dengan notis untuk menyewakan semula dsb.

Untuk membenarkan Tuan Tanah atau pengkhidmat atau ejennya pada bila-bila  masa sepanjang tiga (3) bulan sebaik sahaja sebelum penamatan atau tamat tempoh Penyewaan, untuk menampal/memasang dan mengekalkannya di mana-mana bahagian Premis tersebut, suatu notis untuk menyewakannya semula dan untuk membenarkan bakal penyewa dan pihak lain dengan kebenaran bertulis daripada Tuan Tanah atau ejennya untuk memasuki dan meninjau Premis tersebut. 
5.18
Waad berhubung penggunaan premis tersebut untuk aktiviti yang berlawanan dengan undang-undang
Untuk tidak menggunakan Premis tersebut untuk apa-apa tujuan haram atau aktiviti-aktivi yang berlawanan dengan undang-undang atau apa-apa tujuan tidak bermoral dan tidak dibenarkan melakukan apa-apa perbuatan atau perkara yang boleh menyebabkan kacauganggu atau memberi sebab munasabah untuk mana-mana orang membuat aduan dalam persekitaran kawasan tersebut atau Premis bersebelahannya.
5.19
Waad untuk menyerahkan Premis tersebut apabila tempoh penyewaan tamat atau ditamatkan lebih awal

Apabila Tempoh Penyewaan tersebut tamat atau ditamatkan lebih awal menurut Klausa 7.6, Premis tersebut hendaklah diserahkan kepada Tuan Tanah dalam keadaan sempurna dan dalam keadaan baik mengikut persetujuan yang terkandung sebelum ini atas perbelanjaan Penyewa sendiri dan hendaklah menggantikan apa-apa kerosakan atas perbelanjaan Penyewa sendiri serta hendaklah memastikan Premis tersebut bebas daripada sebarang tanggungan atau denda kepada pihak ketiga.
6.
WAAD-WAAD TUAN TANAH

Dengan ini Tuan Tanah berwaad dengan Penyewa seperti yang berikut:

6.1
Waad untuk membayar cukai tanah

Melainkan setakat perkara yang sama itu kena dibayar oleh Penyewa menurut Perjanjian ini, untuk membayar dan melepaskan semua cukai tanah yang ada atau masa depan, kadar/bayar majlis tempatan atau lainnya, caj taksiran, cukai harta atau bayaran lain yang dikenakan yang serupa jenisnya dengan apa jua ia dipanggil atau dikenakan berhubung dengan Premis tersebut.
6.2
Waad untuk membaiki struktur utama 

Untuk membaiki dan sentiasa meletakkan dalam keadaan baik dan pembaikan yang boleh disewakan, struktur utama, bumbung, dinding bawa beban (tetapi tidak termasuk lepaan atau bahan permukaan lain yang dikenakan lepaan pada permukaannya) jeriau lantai, longkang utama, paip, betung, wayar, dan kabel di premis dan yang membekalkan ke Premis tersebut.    

6.3
Waad terhadap perkhidmatan

Untuk menyenggara dan sentiasa memastikan Kawasan Bersama bersih dan dalam keadaan pembaikan yang baik, untuk menyediakan khidmat penjagaan keselamatan bagi Premis tersebut

6.4
Waad untuk Menginsuranskan
Untuk menginsuranskan dan sentiasa memastikan Premis tersebut diinsuranskan (tidak termasuk barangan harta, harta benda, pepasangan dan lekapan) terhadap kerugian atau kerosakan dengan sebab kebakaran, banjir, ribut atau risiko lain tertentu dan pada amaun tertentu sebagaimana yang ditentukan oleh Tuan Tanah mengikut keputusan yang Tuan Tanah mempunyai budi bicara mutlak untuk membuatnya, dan untuk membayar semua premium yang perlu bagi tujuan itu.  

6.5

Waad untuk memberi nikmat ketenteraman 

Bahawa selagi Penyewa membayar Sewa yang dengan ini dirizabkan dan melaksanakan dan mematuhi beberapa perjanjian, ketentuan dan waad di pihaknya yang terkandung di dalam ini, Penyewa akan memegang dan menikmati Premis tersebut dengan aman dan damai, dan menjalankan hak-hak dan kebebasan yang diberi di bawah ini sepanjang tempoh Penyewaan tanpa sebarang gangguan daripada Tuan Tanah atau mana-mana orang yang secara sah menuntut menerusi, di bawah atau atas amanah bagi Tuan Tanah.  
7.
PELBAGAI
7.1
PERJANJIAN-PERJANJIAN SEBELUMNYA

Apa-apa perjanjian dan representasi sama ada secara lisan atau bertulis yang dipersetujui sebelum ini oleh Tuan Tanah dan Penyewa atau ejennya sebelum menandatangani Perjanjian ini hendaklah terbatal dan tidak berkuatkuasa. Segala persetujuan kedua-dua pihak hendaklah sepertimana yang dinyatakan di dalam Perjanjian ini dan tiada apa-apa pindaan atau pengubahsuaian terhadap Perjanjian ini akan berkuatkuasa melainkan ianya dibuat secara bertulis dan ditandatangan oleh Tuan Tanah dan Penyewa.
7.2
PEMERIKSAAN PREMIS
(a) Penyewa dengan ini mengesahkan dan mengisytiharkan bahawa Penyewa dan/atau wakilnya yang diberi kuasa dan / atau pengkhidmat dan / atau agennya telah memeriksa Premis termasuk lekapan dan kelengkapan (sekiranya ada) dan telah berpuas hati tentang sifat dan keadaan Premis tersebut.

(b) Penyewa mengambil pemilikan Premis ini hendaklah disifatkan sebagai keterangan muktamad terhadap Penyewa bahawa Premis ini adalah dalam keadaan baik dan keadaan yang memuaskan apabila penyewa mengambil alih daripadanya.

7.3
KEINGKARAN
(a)
Jika sewa yang perlu dibayar masih tertunggak dan tidak dibayar atau dijelaskan seperti yang perlu menurut Klausa 3 Perjanjian ini setelah dituntut; atau
(b)
Mana-mana pihak kepada Perjanjian ini gagal mematuhi atau melaksanakan mana-mana terma atau syarat atau waadnya seperti terkandung dalam Perjanjian ini; atau

(c)
Apa-apa perintah penerimaan dibuat/dikeluarkan terhadap mana-mana pihak kepada Perjanjian ini; atau

(d)
Mana-mana pihak kepada Perjanjian ini diisytiharkan bankrap; atau

(e)
Mana-mana pihak kepada Perjanjian ini dilikuidasi atau digulung (kecuali dalam keadaan pembentukan semula atau penyatuan); atau
(f)
Mana-mana pihak kepada Perjanjian ini membuat apa-apa serahhak kepada atau memasuki apa-apa skim komposisi atau perkiraan dengan pemiutang-pemiutangnya; atau

(g)
Mana-mana pihak kepada Perjanjian ini membenarkan apa-apa tindakan perlaksanaan dijalankan ke atas Premis tersebut,

maka ianya sah bagi pihak yang tidak ingkar, pada bila-bila masa selepas berlakunya perkara tersebut, untuk mengeluarkan dan menyerahkan notis terhadap pihak yang bersalah itu untuk meremedikan pelanggaran/kemungkiran dan sekiranya pelanggaran/kemungkiran yang dinyatakan dalam notis itu tidak diremedikan dalam tempoh masa yang disebut di dalam notis itu, maka Perjanjian ini akan dianggap ditamatkan dengan serta merta tetapi tanpa prejudis kepada hak kepada pihak yang tidak ingkar untuk membawa apa-apa tuntutan terhadap pihak yang bersalah itu.
7.4
PEMANTAUAN BERTERUSAN OLEH TUAN TANAH
(i) Tuan Tanah dan/atau mana-mana pihak yang diberi kuasa oleh Tuan Tanah akan memantau secara berterusan perniagaan yang dijalankan oleh Penyewa termasuk bahan-bahan yang diperniagakan, kebersihan dan/atau apa jua perkara yang dianggap melanggar undang-undang dan peraturan yang ditetapkan oleh Tuan Tanah dan/atau Negara;

(ii)
Tuan Tanah berhak untuk memberikan notis kepada Penyewa pada bila-bila masa yang perlu sekiranya berlaku perkara-perkara yang boleh dianggap akan memberikan kesan buruk kepada Tuan Tanah.
7.5
KEROSAKAN AKIBAT KEBAKARAN
(i) Jika Premis tersebut atau mana-mana bahagian pada bila-bila masa sepanjang tempoh Perjanjian ini mengalami apa-apa kerosakan atau musnah akibat kebakaran, ribut, angin kencang, gempa bumi, letupan atau sebab-sebab lain yang tidak dijangka sehingga menyebabkan Premis tersebut tidak sesuai untuk diduduki dan digunakan (kecuali kebakaran atau sebab-sebab lain tersebut disebabkan keingkaran atau kecuaian Penyewa atau pekerja-pekerjanya atau ejen-ejennya), Sewa tersebut atau apa-apa bahagian yang munasabah daripada Sewa tersebut bergantung kepada keadaan dan kerosakan yang dialami akan digantung sehingga Premis tersebut sesuai untuk digunakan semula, KECUALI jika Premis tersebut musnah keseluruhannya Penyewa adalah berhak untuk menamatkan Penyewaan ini lebih awal.
(ii)
Tuan Tanah tidak akan terikat untuk membina semula atau membaikpulih Premis tersebut. Sekiranya Tuan Tanah mengambil keputusan untuk tidak membina atau membaikpulih Premis tersebut, di mana keputusan tersebut hendaklah dibuat dalam tempoh tiga puluh (30) hari kerosakan atau kemusnahan, Penyewaan ini hendaklah dianggap telah ditamatkan dari tarikh berlakunya kerosakan atau kemusnahan tersebut tertakluk kepada apa-apa bayaran (jika ada) daripada sewaan yang belum dijelaskan untuk kegunaan Premis tersebut bermula dari tarikh kejadian kerosakan atau kemusnahan sehingga tarikh Penyewa berhenti dari menduduki bahagian yang tidak rosak pada Premis tersebut.
7.6
PENAMATAN AWAL
Kedua-dua pihak berhak untuk menamatkan Perjanjian ini lebih awal daripada Tempoh Penyewaan tersebut dengan memberikan notis bertulis satu (1) bulan kepada pihak yang lagi satu tentang tujuan penamatan awal tersebut.

7.7
MELANJUTKAN TEMPOH PENYEWAAN
(i)
Jika Penyewa berhasrat untuk melanjutkan Tempoh Penyewaan, Penyewa hendaklah dalam masa tiga bulan (3) bulan sebelum tamat Tempoh Penyewaan memberikan notis bertulis kepada Tuan Tanah menerangkan maksudnya tersebut dan Penyewa hendaklah telah menjelaskan Sewa tersebut dan melaksanakan serta mematuhi terma-terma dan syarat-syarat bagi pihak Penyewa sehingga tamat Tempoh Penyewaan. 
(ii)
Walau apapun yang diperuntukan oleh Klausa ini, perlanjutan Tempoh Penyewaan tersebut termasuk terma-terma Perjanjian ini adalah di dalam budibicara dan kuasa mutlak Tuan Tanah. 
7.8
PEMEGANGAN SELEPAS TEMPOH MASA

Jika pada masa tamat Tempoh Penyewaan tersebut atau apa-apa perlanjutan Tempoh Penyewaan yang dipersetujui, Penyewa bolehlah, sekiranya dipersetujui secara bertulis oleh Tuan Tanah untuk terus memegang selepas Tempoh Penyewaan tersebut bagi tempoh TIDAK MELEBIHI Dua Belas (12) bulan atas apa-apa alasan, jika tiada apa-apa perjanjian bertulis yang bertentangan, menyewa dari bulan ke bulan pada kadar sewaan bulanan yang sama seperti tahun sebelumnya dan hendaklah menjelaskan sewa secara bulanan tersebut pada hari pertama setiap bulan dan akan terus tertakluk pada sewaan, terma-terma dan syarat-syarat Perjanjian ini kecuali apa-apa hak pembaharuan.

7.9
KELONGGARAN (‘INDULGENCE’) DAN PENEPIAN 

(i)
Apa-apa kelonggaran (‘indulgence’) yang diberikan oleh satu pihak tidak boleh dianggap sebagai satu pengenepian atau memprejudis hak-hak pihak itu seperti yang terkandung dalam Perjanjian ini.


(ii)
Sebarang penepian yang dibuat di dalam Perjanjian ini oleh mana-mana pihak kepada Perjanjian ini tidak boleh dianggap sebagai penepian atau menjejaskan hak-hak pihak itu seperti yang terkandung di dalam Perjanjian ini.


7.10
MASA SEBAGAI PATI KEPADA PERJANJIAN
Masa di mana-mana disebut dalam Perjanjian ini adalah merupakan pati kepada Perjanjian ini.

7.11
KOS DAN PERBELANJAAN
Penyewa akan menanggung semua duti setem, kos peguamcara (jika ada) dan lain-lain perbelanjaan dan/atau kos sampingan berkenaan dengan Perjanjian ini hendaklah ditanggung dan dibayar oleh Penyewa.


7.12
NOTIS-NOTIS
Apa-apa notis yang perlu diberi atau diserahkan menurut Perjanjian ini mestilah dalam bentuk tulisan dan dianggap diserah ke atas Penyewa sekiranya dialamatkan kepada Penyewa melalui surat berdaftar atau ditinggalkan di alamat Penyewa seperti yang ditulis di dalam Perjanjian ini dan apa-apa notis kepada Tuan Tanah dianggap diserah ke atas Tuan Tanah sekiranya diposkan kepada Tuan Tanah melalui surat berdaftar ataupun ditinggalkan di alamat Tuan Tanah seperti yang ditulis di dalam Perjanjian ini. Apa-apa notis yang diposkan melalui surat berdaftar dianggap diberi pada masa sepatutnya diterima melalui pos di alamat ianya dikirimkan.
7.13
PENGUATKUASAAN TERHADAP PENGGANTI
Perjanjian ini dianggap mengikat mana-mana waris, wakil diri, pemegang serahhak dan pengganti yang diiktiraf bagi pihak-pihak yang memasuki Perjanjian ini.

7.14
FORCE MAJEURE

Tuan Tanah dan Penyewa tidak akan dipertanggungjawabkan di atas sebarang kegagalan untuk mematuhi atau melaksanakan apa-apa obligasi di bawah Perjanjian ini atau untuk apa-apa kerosakan atau kerugian sekiranya kegagalan, kerosakan atau kerugian tersebut disebabkan oleh bencana alam atau yang seumpamanya, peperangan, malapetaka, rusuhan, mogok, sekat-masuk (lock outs), force majeure atau apa-apa keadaan seumpamanya atau yang berada diluar kawalan kedua-dua pihak.
7.15
UNDANG-UNDANG YANG TERPAKAI DAN PENYALAHAN UNDANG-UNDANG (ILLEGALITY)
Perjanjian ini mestilah mengikat dan tertakluk kepada peruntukan undang-undang Malaysia. Sekiranya mana-mana peruntukan di dalam Perjanjian ini dan/atau kandungannya menjadi tidak sah atau tidak boleh dikuatkuasa di bawah mana-mana undang-undang Malaysia, ianya hendaklah dianggap sebagai berasingan daripada Perjanjian ini dan Perjanjian ini serta peruntukan lain di dalamnya akan terus berkuatkuasa dan memberi kesan serta mengikat pihak-pihak di sini seolah-olah peruntukan-peruntukan yang tidak sah atau tidak boleh dikuatkuasakan tersebut tidak pernah dimasukkan di dalam Perjanjian ini.

7.16
PENYELESAIAN PERTIKAIAN
Sekiranya timbul apa-apa pertikaian di antara kedua-dua pihak mengenai pentafsiran, pengertian atau kuatkuasa Perjanjian ini atau hak dan tanggungan pihak-pihak di dalamnya atau apa-apa perkara yang terbit darinya atau yang berhubung dengannya:

i) Kedua-dua pihak bersetuju untuk membincangkan pertikaian tersebut terlebih dahulu bagi maksud menyelesaikannya secara baik.

ii) Jika kedua-dua pihak gagal menyelesaikan pertikaian tersebut secara baik dalam tempoh yang munasabah, maka kedua-dua pihak bersetuju untuk mana-mana pihak boleh mengambil tindakan untuk merujukkan pertikaian tersebut kepada mahkamah yang berkenaan.


7.17
LAMPIRAN DAN JADUAL

Lampiran dan/atau Jadual yang dilampirkan bersama adalah merupakan bahagian yang penting Perjanjian ini dan hendaklah dibaca bersama dengan Perjanjian ini dan ditafsir sebagai satu perjanjian.
[ mukasurat berikutnya adalah mukasurat tandatangan ] 
SEBAGAI MENYAKSIKAN HAL DI ATAS pihak-pihak kepada Perjanjian ini dengan ini telah menurunkan tandatangan pada hari dan tahun yang tersebut di atas.
	DITANDATANGANI OLEH

Untuk Dan Bagi Pihak


UNIVERSITI SAINS MALAYSIA

……………………………………………………………………………

PROF. DATO’ IR. DR. ABDUL RAHMAN MOHAMED, FASc 
Naib Canselor



	DITANDATANGANI OLEH 

Untuk Dan Bagi Pihak

***
……………………………………………………………………………

[nama & jawatan]


	Di hadapan:

………………………………………………………………………..

[nama & jawatan]

	Di hadapan:

………………………………………………………………………..

[nama & jawatan]



JADUAL   I

(Hendaklah dibaca bersama dan menjadi sebahagian daripada Perjanjian ini)
	SEKSYEN
	PERKARA
	BUTIRAN

	1.
	Tarikh Perjanjian
	***

	2.
	BUTIR-BUTIR TUAN TANAH:

Nama

Alamat


	Universiti Sains Malaysia

11800 Pulau Pinang



	3.
	BUTIR-BUTIR PENYEWA:

Nama

No. Kad Pengenalan

No. Pendaftaran Syarikat

Alamat Berdaftar

Alamat Surat Menyurat

No. Telefon

No. Faks

Emel
	***
***
***
***
***
***
***
***

	4.
	Butir-butir Premis 
	***

	5.
	Tarikh Mula Kuatkuasa 
	***

	6.
	Tarikh Tamat Tempoh
	***

	7.
	Tempoh Penyewaan
	***

	8.
	Sewa Bulanan
	RM ***

	9.
	1. Deposit Sewa (2 bulan)

2. Deposit Keselamatan

3. Deposit Utiliti
	Ringgit Malaysia  ***
Ringgit Malaysia  ***
Ringgit Malaysia  ***


	10. 


	(a) Masa pembayaran

(b) Cara pembayaran 


	Bayaran sewa bulanan yang pertama hendaklah dibuat pada Tarikh Mula Kuatkuasa Perjanjian Sewaan dan bayaran sewa bulanan seterusnya hendaklah dibuat dalam masa tujuh (7) hari yang pertama bulan berikutnya.

Bayaran secara cek/tunai/elektronik kepada Universiti Sains Malaysia



	11.
	Tujuan sewaan Premis
	***


LAMPIRAN 1

SYARAT-SYARAT PENTING LAIN

1. Penyediaan Pekerja-Pekerja, Alat Perabut dan Kelengkapan Dapur 

1.1 Penyewa akan menyediakan perkara-perkara berikut dan menanggung sendiri risiko dan kos bagi menjamin kelancaran perniagaan di Premis tersebut :- 

(i) Menyediakan tukang masak, pelayan dan pekerja-pekerja yang mencukupi;

(ii) Menyediakan semua peralatan dan kelengkapan yang perlu untuk menyimpan bahan makanan dan minuman termasuk juga peralatan hidangan dan peralatan lain yang perlu untuk memasak, persediaan dan penjualan makanan dan minuman. 

1.2
Penyewa akan menjaga dapur, semua peralatan, perabut, kerusi meja, peralatan hidangan dan peralatan lain yang disediakan dan dipunyai oleh Universiti berada dalam keadaan yang baik dan boleh digunakan dan betul-betul bersih sepanjang tempoh Perjanjian ini.  Penyewa dikehendaki mengganti dan memperbaiki peralatan yang hilang, pecah, musnah atau rosak. (Keusangan dan kerosakan oleh api, ribut, bencana alam, rusuhan dan gangguan awam dikecualikan).

2. Makanan dan Minuman 

2.1
Penyewa akan menyediakan makanan dan minuman mengikut harga yang dipersetujui oleh Universiti. 

2.2
Penyewa dikehendaki menjual makanan dan minuman  mengikut kategori makanan dan/atau minuman yang diluluskan oleh Universiti kecuali mendapat persetujuan bertulis daripada Universiti.
2.3
Penyewa dikehendaki menyediakan makanan dan minuman yang HALAL sahaja. 

2.4
Penyewa perlu menyediakan bahan-bahan makanan dan minuman yang segar, bersih dan berkualiti.
2.5  
Penyewa  perlu menyediakan pelbagai jenis makanan dan minuman yang secukupnya setiap hari untuk kakitangan, pelajar dan pelawat Universiti.

2.6   
Penyewa perlu merancang dan mempelbagaikan jenis menu makanan dan minuman yang dijual. 

3. Harga Jualan 

3.1.
Penyewa dikehendaki mempamerkan senarai harga semua makanan dan minuman pada tempat yang sesuai dan jelas. 

3.2
Penyewa perlu memohon kebenaran dan persetujuan bertulis Universiti jika bercadang hendak menaikkan harga makanan dan/atau minuman. 

4. Perkhidmatan 

4.1
Penyewa akan mula menjual makanan dan minuman setiap hari bermula pada waktu seperti yang dipersetujui sebelum ini dan tidak dibenarkan menutup premis pada masa-masa tersebut melainkan dengan kebenaran bertulis  daripada Universiti.

4.2 Penyewa mesti mendapat kebenaran bertulis Universiti sekiranya ingin menutup operasi perniagaan.

4.3 Penyewa tidak dibenarkan berada di Premis selepas jam 12.00 malam kecuali dengan kebenaran bertulis Universiti.

4.4 Penyewa mesti membuka perniagaan untuk kakitangan dan pelajar-pelajar Universiti pada masa lain dari kebiasaan jika dikehendaki oleh Universiti. 

4.5 Penyewa akan menjalankan perniagaan di Premis tersebut dengan kecekapan yang maksimum dan akan memastikan bahawa semua pekerja yang digaji oleh Penyewa berkelakuan sopan dan tertib pada setiap masa.

5. 
Kebersihan 

5.1 Penyewa dikehendaki memastikan Premis dalam keadaan yang bersih dan Universiti juga akan menentukan bahawa keadaan Premis bersih dan mengikut peraturan kesihatan. 

5.2  Penyewa akan menjaga kebersihan:- 

(i) Sanitari, Dapur, Perabut, Peralatan dan sebagainya 

(a)  
Menjamin supaya dapur, semua meja dan setiap perkakas yang digunakan untuk memasak, menyedia dan menghidang makanan atau minuman, semua meja atau perabut di ruang makan dalam keadaan cukup bersih seperti yang dikehendaki oleh Universiti;
(b)    Sampah sarap seperti kertas tisu dan sisa makanan tidak  dibuang ke dalam sinki bagi mengelakkan sinki-sinki tersumbat dan hendaklah menyelenggara dan memastikan sinki sentiasa berada dalam keadaan bersih dan sempurna pada sepanjang masa;
(c)    Semua air basuhan, cucian, pemprosesan, buangan cecair kotor atau lain-lain benda yang menganggu atau benda kotor hendaklah disalurkan ke sistem saluran kumbahan Premis tersebut;

(d)    Penyewa tidak dibenarkan mengadakan sebarang sistem saluran secara terus ke dalam longkang, kawasan pejalan kaki atau mana-mana tempat awam di Premis tersebut.

(ii) Makanan dan Minuman 

Semua makanan dan minuman yang dihidangkan oleh Penyewa mestilah dalam keadaan cukup bersih seperti yang dikehendaki oleh Universiti. Jika pihak Penyewa gagal menyediakan makanan dan minuman yang bersih dan tidak mengambil tindakan setelah menerima surat amaran, pihak Universiti berhak mengambil tindakan yang sewajarnya.

(iii) Tong Sampah 

(a)    Pihak Penyewa akan menentukan bahawa semua bahan kotor, sampah sarap dan semua bahan buangan mesti dibuang segera ke dalam tong sampah dan ditutup. 
(b)    Semua sampah sarap dan bahan buangan seperti sisa makanan perlu dibuang di luar Universiti atau pihak Penyewa mengupah pihak ke tiga untuk menguruskan sisa makanan tersebut untuk dibawa keluar dari Universiti. 

6. Pekerja-Pekerja 

6.1 Penyewa akan mengambil pekerja yang cekap dan berkelakuan baik untuk menjalankan perniagaan. Semua pekerja mestilah bebas daripada rekod penjenayah dan tiada pekerja dari kalangan pendatang tanpa izin.
6.2 Penyewa tidak boleh dan tidak dibenarkan menggaji pekerja atau membenarkan sesiapa yang mengidap penyakit berjangkit, penyakit kusta atau penyakit kulit masuk ke dalam premis. 
6.3 
Penyewa  mesti memastikan  semua pekerja yang diambil bekerja menjalani  pemeriksaan kesihatan yang menyeluruh dan mengambil ubat/suntikan anti-typhoid. Buku rekod pemeriksaan kesihatan mesti disimpan di premis untuk memudahkan urusan pemantauan. Semua pekerja tertakluk kepada pemeriksaan kesihatan dari semasa ke semasa seperti yang dikehendaki oleh pihak Universiti. 

6.4 Penyewa dan  pekerja  dilarang merokok di dalam kawasan kampus.
6.5
Penyewa dan pekerja mesti memakai penutup kepala, ’apron, kasut  yang bersesuaian seperti kasut keselamatan dan sentiasa berpakaian kemas serta bersih.

6.6
Penyewa dikehendaki menghantar senarai nama pekerja kepada Universiti.  Apabila berlaku sebarang pertukaran pekerja, butir-butir pekerja baru dan mereka yang telah berhenti atau diberhentikan hendaklah dihantar kepada Universiti dan Jabatan Keselamatan.

6.7
Penyewa hendaklah mengambil pekerja yang berumur 18 tahun ke atas. 

6.8   
Penyewa/Pekerja yang memandu kenderaan di dalam kampus mestilah mempunyai lesen memandu yang sah dan mematuhi peraturan lalulintas di dalam kampus. Penyewa perlu memohon pelekat kenderaan dari Jabatan Keselamatan.

6.9
Penyewa dikehendaki memastikan pekerja-pekerja tidak berada  di tempat-tempat yang tiada urusan dengannya dalam kampus  kecuali di tempat bertugas. 

6.10
Penyewa juga perlu memastikan semua pekerja  memiliki pas masuk daripada Jabatan Keselamatan. 

6.11
Penyewa tidak dibenarkan untuk menggaji dan/atau mengambil pembantu/pekerja warga asing yang tidak mempunyai pas/permit yang sah selaras dengan peruntukan di bawah Akta Imigresen 1953/1963 dan Peraturan-Peraturan Imigresen 1963. 
6.12
Pembantu atau pekerja warga asing yang diambil bekerja termasuklah pelajar warga asing yang bekerja secara sambilan hendaklah mempunyai permit yang sah dan Penyewa hendaklah mengemukakan salinan permit kerja yang sah dan masih dalam tempoh daripada Jabatan Imigresen bagi semua pekerja tersebut.
7.     Pampasan Pekerja 

7.1
Sebelum memulakan perniagaan, pihak Penyewa mestilah memperoleh polisi atau polisi insuran daripada syarikat yang sah dan berdaftar sebagai syarat permulaan bagi menjalankan perniagaan di bawah kontrak ini bagi menjamin Penyewa dan Universiti daripada tanggungjawab kepada semua tuntutan oleh pekerja-pekerja yang digajikan dan daripada semua kos dan perbelanjaan yang bersabit dengannya. 

8.
Pemberhentian Pekerja
8.1.  
Pihak Universiti berhak meminta Penyewa memberhentikan dengan segera pekerja yang berkelakuan tidak baik atau menyebabkan pertelingkahan atau melakukan kesalahan.

9.      Kemudahan-Kemudahan Untuk Pemeriksaan 

9.1    Pihak Penyewa akan memberi kemudahan kepada pihak Universiti atau wakil-wakilnya pada bila-bila masa tanpa memberi notis terlebih awal untuk memasuki dan memeriksa keadaan premis, pekerja dan semua bahan makanan dan minuman yang ada dan persediaan-persediaannya dalam aspek kebersihan, keselamatan dan pengurusan. Pemeriksaan juga akan dibuat ke rumah/premis memasak bagi Penyewa yang memasak di luar dari semasa ke semasa dan mana-mana Penyewa yang tidak mematuhi peraturan-peraturan yang telah dimaklumkan akan dikenakan tindakan.

10.      Penyenggaraan Premis

10.1 Universiti akan menjaga premis berkenaan dalam keadaan baik pada 
sepanjang tempoh Perjanjian ini MELAINKAN apabila kerosakan sama ada 
disebabkan secara sengaja atau kelalaian pihak Penyewa, kos untuk 
memperbaiki kerosakan itu mesti dibiayai oleh Penyewa sendiri. 

10.2 Penyewa bertanggungjawab menyelenggara saluran paip buangan dan perangkap minyak (grease trap) secara berkala dan membiayai segala kos penyelenggaraannya.

10.3 Penyewa tidak akan membuat sebarang ubahsuaian atau tambahan kepada premis  berkenaan tanpa mendapat kebenaran bertulis dari pihak Universiti terlebih dahulu. 

10.4  
Sekiranya Penyewa diberikan kebenaran oleh pihak Universiti untuk membuat ubahsuai atau tambahan pada premis yang diusahakan dengan pembiayaan sendiri, ia secara langsung akan menjadi hak Universiti dan Penyewa tidak boleh membuat apa-apa tuntutan ke atasnya sama ada dalam bentuk wang tunai atau tuntutan fizikal. 

11.      Lepas Tanggungan 

11.1  Penyewa akan menanggung segala pembayaran, tindakan, kos, gantirugi, tuntutan, kerugian dan tindakan mahkamah yang mungkin timbul dalam Penyewaan Kafeteria atau kegagalan pihak Penyewa dalam memenuhi peraturan-peraturan kecil atau syarat-syarat yang ditetapkan oleh Kerajaan, Pihak Berkuasa Yang Berkenaan atau pihak berkuasa lain yang dikenakan kepada Penyewa. 

12.      Keselamatan

12.1  Kawasan premis akan dikawal oleh pasukan Keselamatan Universiti. Walau bagaimanapun, dalam mana-mana keadaan, Universiti tidak akan bertanggungjawab atas apa-apa kehilangan atau kecurian peralatan atau barang dari premis dan Penyewa akan menanggung beban menggantikan semula peralatan yang kecurian. 
12.2 
Penyewa akan bertanggungjawab terhadap sebarang kerosakan peralatan kerana gangguan elektrik, elektronik atau  apa-apa sebab yang lain. 

12.3  
Untuk mencegah kebakaran, pihak Penyewa dikehendaki menentukan bahawa langkah-langkah mencegah kebakaran diambil seperti:- 

(a) Memastikan pintu-pintu kecemasan tidak dihalang. 

(b) Tidak membuat sambungan elektrik secara haram. 

(c) Mematikan semua punca kuasa elektrik apabila meninggalkan premis. 

(d) Tidak membakar sampah sarap di sekitar kawasan kantin. 

13.      Lesen Dan Keperluan-Keperluan Badan Berkuasa Yang Lain 

13.1
Penyewa akan memohon untuk mendapatkan lesen yang berkenaan daripada pihak berkuasa dalam hal perjalanan Kafeteria dan akan bertanggungjawab bagi mendapatkannya. 

13.2
Pihak Penyewa akan mematuhi undang-undang,  peraturan-peraturan kecil dan syarat-syarat yang dikenakan oleh Kerajaan, Majlis Bandaraya atau pihak-pihak berkuasa lain dalam hal perjalanan Kafeteria dan akan bertanggungjawab sepenuhnya jika berlaku apa-apa yang menyalahi atau melanggar mana-mana peraturan yang dibuat oleh Kerajaan, Majlis Bandaraya atau pihak-pihak berkuasa lain yang melibatkan premis berkenaan atau dalam urusan perjalanan Kafeteria. 

13.3 Segala urusan surat Perjanjian Penyewaan Kafeteria perlu diselesaikan pada tarikh yang ditetapkan oleh Universiti. Sekiranya gagal berbuat demikian dalam tempoh yang ditetapkan, perkhidmatan akan ditarik balik. 
14.       Undang-Undang dan Peraturan-Peraturan Bagi Menguruskan Kafeteria 

14.1    Pihak Universiti berhak untuk membuat undang-undang dan peraturan-peraturan untuk pengurusan Kafeteria dan untuk menambah atau membatalkan undang-undang dan peraturan-peraturan pada bila-bila masa dan semua undang-undang dan peraturan atau pindaan atau penambahan atau pembatalan daripadanya akan dikira sebagai sebahagian daripada Perjanjian ini dan hendaklah dipatuhi oleh Penyewa dan Univesiti akan memaklumkan kepada Penyewa dengan menghantar satu salinan kepadanya. 

